Aðalfundur Búnaðarsambands Eyjafjarðar
 haldinn í Hlíðarbæ 25.3. 2014 kl. 10.15

Formaður Gunnhildur Gylfadóttir setti fundinn. Gerði hún tillögu að starfsmönnum fundarins, fundarstjóra Birgi Arason og Árna Arnsteinsson og fundarritara Jón Hlyn Sigurðsson og komu ekki athugasemdir við það.

Mættir fundarmenn voru rúmlega 20 bændur (að meðt. stjórn) og 4 starfsmenn Búgarðs.

Dagskrá fundarins:
1. Fundarsetning og skipun starfsmanna fundarins. Gunnhildur Gylfadóttir formaður.
2. Skýrsla stjórnar og reikningar. 
3. Kosningar. Tveir menn í stjórn í stað Sigurgeirs Hreinssonar og Gunnhildar Gylfadóttur. Kosning formanns, varaformanns, tveir menn í varastjórn og skoðunarmenn reikninga.
4. Framlagning mála.
5. Verðlaunaveitingar. Hvatningarverðlaun, viðurkenning fyrir góðan árangur í nautgripa-og sauðfjárrækt. 
6. Erindi. Sygtryggur Veigar Herbertsson búfjáreftirlitsmaður og Erna Bjarnadóttir aðstoðarframkvæmdastjóri BÍ.

7. Afgreiðsla mála.

8. Önnur mál.

9. Fundarslit.

Skýrsla stjórnar, Gunnhildur Gylfadóttir. Í stjórn þetta starfsár hafa verið:

Gunnhildur Gylfadóttir formaður, Birgir Arason varaformaður, Helgi Þór Helgason, Guðmundur Sturluson og Sigurgeir Hreinsson, sem ekki hefur starfað í stjórn en í stað hans hefur starfað 1.varamaður, Árni Arnsteinsson.

Formaður fór yfir starf liðins árs og kom þar m.a. fram að það voru haldnir 7 voru stjórnarfundir frá síðasta aðalfundi. Starfið hefur einkennst af breytingum vegna tilkomu RML.  Á síðasta aðalfundi fékk stjórnin heimild til að ráða framkvæmdarstjóra í 100% starf.  Við réðum Sigurgeir í starfið fyrst til 1. nóvember og síðan til 1.maí á þessu ári.  Nú er því að verða komin eins árs reynsla og öruggt er að segja að ekki hefur veitt af og næg verkefni eru framundan.  Fjárhagsstaðan sýnir okkur líka að við ráðum við að hafa starfsmann í fullu starfi.  

Bókin Byggðir Ejafjarðar 2010 kom út á síðasta aðalfundi.  1500 bækur voru prentaðar og u.þ.b. 500 eru seldar. Gera þarf átak í sölunni. 

Samstarf hefur haldist við Suður-Þingeyinga í sauðfjársæðingum og klaufskurði ásamt því að framkvæmdastjóri skipulagði sauðfjársæðisdreifingu alveg til Norður-Þingeyinga.

Klaufskurðarbásinn hefur verið okkur nokkuð þungur í rekstri á árinu.  Miklar bilanir voru sem töfðu klaufskurð og endaði með því að keypt var með honum rafstöð sem nýtist á þeim bæjum sem ekki eru með 3 fasa rafmagn.  Síðan hefur básinn gengið vel en veður sett strik í reikninginn því þessi græja er ekki álitleg í drætti í hálku og snjó.

Í haust héldum við hóf fyrir alla okkar starfsmenn, núverandi og fyrrverandi, ásamt þeim sem komu að útgáfu bókarinnar.  Þetta var þakklætisvottur því margir voru nú komnir til starfa hjá öðru fyrirtæki, RML,  þó þeir væru enn í sama húsi og sumir voru að hætta eftir áratuga starf í Búgarði.  Það skyggði þó aðeins á gleðina að enn einu sinni á þessu ári voru veðurguðirnir með stæla og margir voru að koma örþreyttir úr göngum.

Það vita allir hér inni hvernig síðasti vetur og vor voru á svæðinu.  Veðráttan kom illa við flesta og kom sennilega engum á óvart þó goluhljóð væri í bændum.  Sindri Sigurgeirsson, formaður bændasamtakanna, kom hingað á svæðið 2svar í vor að skoða ástandið og í annað skiptið var Sigurður Ingi, ráðherra landbúnaðarmála, með honum.  Í þessum heimsóknum báðum skynjaði maður mikinn skilning, velvilja og samhug þessara mann í garð þeirra sem verst urðu úti.  Það hefur líka hjálpað mikið til að fá þennan aukapening í Bjargráðasjóð til að létta aðeins fjárhagslegt tjón af þessum völdum.  Ríkisstjórnin á þakkir skildar fyrir.

Því miður þá lítur nú út fyrir að ástandið verði síst skárra í vor þó snjór sé víða minni.  Klakalög á túnum eru líkt og skautasvell á Ólympíuleikum og hætt er orðið við að þar undir séu miklar skemmdir.  Mér dettur helst í hug að forstjóri Haga og Evrópusinnar hafi fengið veðurguðina í lið með sér að koma bændum á kné!

En það þýðir ekkert annað en að bíta á jaxlinn og líta á björtu hliðarnar.  Við endum með miklu fleiri nýræktir en við höfðum nokkurntíman ætlað sem hljóta á endanum að skila okkur miklum gæða heyjum.

Þrátt fyrir allt sem gekk á í vor þá náðu flestir bændur á svæðinu nógum heyjum þó óvíða séu miklar fyrningar.  Lömb komu vel af fjalli og kýrnar mjólka sem aldrei fyrr.

Sem formaður BSE sat ég í nefnd um framtíð búnaðarsambandanna og í nefnd um vinnuverndarmál bænda.  Hvorug nefndin hefur skilað formlega af sér en niðurstöður eru komnar hjá nefndinni um framtíð búnaðarsambandanna.  Þar kemur fram að samböndin eru mjög misjöfn að stærð og getu til að halda úti mikilli starfsemi.  Þau leysa sín mál með misjöfnum hætti, ýmist með starfsfólki eða samvinnu við önnur sambönd eins og við þekkjum í sambandi við Þingeyinga.

Vinnuverndarnefndin er enn að störfum og skilar vonandi af sér á árinu.  Þar ber hæst að verið er að vinna að einhverskonar formi sem gæti kallast innra eftirlit á bæjum.  Því yrði fylgt eftir með heimsókn þar sem farið yrði yfir ýmsa öryggisþætti og ásýnd búsins, heimsóknaraðilinn kæmi með hugmyndir að því sem betur mætti fara og svo er það bóndans að framfylgja því – eða ekki.

Ef bóndinn ákveður að framfylgja tillögunum þá eru minni líkur á að t.d. vinnueftirlitið geri athugasemdir þegar þeir eiga leið og það leiðir til færri heimsókna og þ.a.l. minni kostnaðar.

Að lokum vil ég þakka félögum í stjórn og starfsfólki okkar fyrir samstarfið og hvetja ykkur bændur til bjartsýni.

Skýrsla framkvæmdastjóra, Sigurgeirs B. Hreinssonar. 
Eftir þær breytingar sem urðu þegar ráðunautar fluttust yfir til RML í ársbyrjun 2013 var ég ráðinn í 20% starf fram yfir aðalfund, en hef verið í fullu starfi frá því í maí á síðasta ári.
Þegar vinnan er tekin saman er umsjón með rekstri sambandsins, það sem tekur mestan tíma. Oft eru dagarnir ódrjúgir, en það má þó ekki gleyma því að nauðsynlegt er að bændur geti rætt málin. Eða eins og einn sagði „Ég er fjúkandi reiður og verð að tala við einhvern“. 
Helstu vinnuþættir framkvæmdastjóra á liðnu starfsári voru:

1. Vinna við yfirfærslu og breytingar v/ tilkomu RML.

2. Vegna harðinda vorsins, miðlun heys og kals í túnum. Þar á meðal ferð um Eyjafjörð og  S-Þing. með landbúnaðarráðherra og formanni Bændasamtakanna.
3. Útgáfa Byggða Eyjafjarðar, auglýsingar og sala. Sala gengur frekar hægt. Búið að selja f. um helming kostnaðar. Auglýst hefur verið í Bændablaðinu og N4. 
4. Klaufskurðarbás. Rafmagnsbilanir, m.a.v/ einfasa rafmagns. Keypt var rafstöð sem fylgir nú básnum. Fleiri þyrftu að nota þessa þjónustu og reynt er að reka áróður fyrir því. Klaufskurðarmaður er sem fyrr Helgi Jóhannesson.
5. Ýmsar úttektir. Einkum vinna v/ jarðarbóta. Verið er að herða reglur um túnkort og farið framá þau séu teng við loftmyndagrunn. Mörg túnkort í Eyjafirði byggja á eldri myndum. All mikil vinna var við að aðstoða bændur vegna umsókna um jarðabætur og síðan og síðan úttektir.. Alls var endurræktun á um 150 jörðum í héraðinu. Heildar fjöldi hektara var um 1500, þar af var sótt um styrk vegna kals á um 520 ha. Grænfóður um 550 ha, gras um 650 og korn um 260 ha. Á síðastliðnu hausti var haldinn fundur af hálfu BÍ þar sem þeir voru boðaðir sem sjá um úttektir fyrir búnaðarsamböndin í landinu. 
6. BSE sá um töku heysýna og voru þau þurrkuð og möluð í Búgarði áður en þau voru send í efnagreiningu. 

7. Umsjón með sauðfjársæðingum, pöntun og útdeilingu á sæði. Við sáum um pantanir dreifingu á hrútasæði hér og í báðum Þingeyjarsýslum. Birgitta tók á móti pöntunum og við Þórður skiptum sæðinu milli sæðingamanna. Sæðingamenn í Eyjafirði komu í Búgarð, en farið var með sæðið í Fosshól og til Húsavíkur fyrir Þingeyinga..
8. Aðstoð við sölu á greiðslumarki í sauðfé. BSE hefur boðið upp á að hafa milligöngu um sölu á ærgildum í sauðfé sem ég hef séð um eftir að Ólafur G. Vagnsson lét af störfum. Það voru um 1.000 ærgildi sem fóru í gegn hjá okkur.
Starfsmenn BSE: Frjótæknar eru Smári Helgason og Rafn Arnbjörnsson og afleysingamenn Hákon Harðarson, Þórir og Sara í Torfum. Afleysingafólkið hefur snúið sér að bústörfum og barneignum og í þeirra stað er kominn að mestu leiti Andri M Sigurðsson. Ólafur Vagnsson sá um búfjáreftirlit en er nú kominn í hlutastarf v/aldurs. Búfjáreftirlitið hefur færst til MAST. Birgitta Lúðvíksdóttir sér um síma og afgreiðslu Nýtt símkerfi var tekið í notkun m.a. til að vera í sama kerfi og RML og er Birgitta í 30% starfi við símsvörun fyrir Ráðgjafarþjónustuna. Inga Hrönn Flosadóttir sinnir ýmsum störfum í 25% starfshlutfalli í 8 mánuði. Guðmundur H Gunnarsson vinnur við kortateikningar í 70% starfi og er 30% hjá RML við jarðræktarleiðbeiningar.

Starfsmenn Bókvís ehf eru Jón H Sigurðsson, Þórður Sigurjónsson og Hildur Aðalsteinsdóttir (í 80% starfi). Rafn hefur farið úr sæðingum í bókhaldið þegar álagstímar eru.
Allt starfsfólk fær góðar þakkir fyrir vel unnin störf og gott samstarf.
Síðan lagði Sigurgeir fram reikninga BSE áritaða af félagskjörnum skoðunarmönnum (Guðrúnu Harðardóttur og Elínu Stefánsdóttur) og endurskoðanda Deloitte, Hólmgrími Bjarnasyni.
Helstu breytingar eru lækkun á framlögum v/breyttrar starfsemi. Aðrar tekjur hækka einkum vegna sölu á Byggðum Eyjafjarðar. Ritnefndarlaun eru færð m. launakostnaði. Helstu lykiltölur úr rekstri eru: Rekstrartekjur rúmar 92 milljónir, rekstrargjöld um 1 milljón hærri þannig að tap ársins var 1.064.041 kr.

Helstu tölur úr efnahagreikningi eru. Skuldir 17,3millj, hrein eign 86.419.826 og veltufé frá rekstri um 2,7 millj.
Eignir í dótturfélögum eru Bókvís ehf og Möðruvellir ehf. Rekstri Möðruvalla er lokið og hægt er að gera það upp með lítilsháttar hagnaði. 
Vörubirgðir eru eign í Byggðum Eyjafjarðar.

Viðskiptakröfur í árslok hækka, m.a. v/reikninga til RML í árslok. Lítið er um kröfur sem ekki innheimtast.

Aðrar skammtímakröfur lækka, m.a. v/uppgjörs Möðruvalla ehf og lækkun á inneign hjá Bókvís.

Sigurgeir fór yfir helstu tekju og gjaldaliði og útskýrði.

Lagði svo reikninga fram til umræðu.

Umræður um sk. stjórnar og framkvæmdastjóra og reikninga:

Aðalsteinn Hallgrímsson spurði um útleigu á húsnæði og sæðingareikning. Sigurgeir svaraði m.a. að allar skrifstofur væru í útleigu en austurhluti hússins þó illa nýttur. Til eru teikningar að breytingum sem rétt er að huga að á næstu misserum til að auka nýtingu hússins. Ákveðið var að hafa ekki deildaskiptingu í ársreikningi samkvæmt ráði endurskoðenda. Deildarskiptingin er til og eru nautgripasæðingar með um helming veltunnar og jákvæða rekstrarniðurstöðu þó innheimt sé lægra gjald en í öðrum héruðum.
Reikningar voru því næst bornir upp og samþykktir samhljóða.

Kosningar.
Kjósa 2 stjórnarmenn í stað Sigurgeirs Hreinssonar og Gunnhildar Gylfadóttur.

Gestur J Jensson gefur kost á sér í stjórn. Niðurstaða kosninga: 
Gunnhildur Gylfad. 15 atkv

Gestur J Jensson 13 atkv

Aðalst. Hallgrímsson 4 atkv.

Aðalsteinn H Hreinsson 3 atkv.

Kosning formanns.

Niðurstaða:  Gunnhildur Gylfadóttir 19 atkv.



  Birgir Arason 2 atkv.

Kosning í varastjórn

Niðurstaða: Helga Hallgrímsdóttir 17 atkv.



  Aðalsteinn Hallgímsson 11 atkv.

Kosning varaformanns.

Niðurstaða, Birgir Arason 19 atkv.

Kosning skoðunarmanna reikniga.

Elín Stefánsdóttir og Guðrún Harðardóttir endurkjörnar e. tilnefningu frá fundarstjóra.

Hannes Gunnlaugsson og Róbert F Jósavinsson endurkosnir varaskoðunarmenn.

4. Framlagning mála

Tillaga um breytingu á lögum BSE.

Samkvæmt fundarboði hafði verið boðað að lögð yrði fram tillaga til lagabreytinga sem snúa helst að þeim breytingum sem urðu á starfsemi BSE með tilkomu Ráðgjafarmiðstöðvar landbúnaðarins. 

Fella út úr 5. grein ákv. um búgreinaráð og ráðunauta. 6. grein um búgreinasvið ofl. 7. gr. Orðalagsbreyting. 8. gr. Fella út gr. um búgreinafélög. 9. gr.  orðalagsbreyting um aukafund.

Fjárhagsáætlun. Framkvæmdastjóri lagði fram fjárhagsáætlun fyrir yfirstandandi ár. Þar eru helstu tölur eftirfarandi. 
Framlög 38 millj.

Brúttótekjur 81,3 millj.

Gjöld 79,5 millj.
Tekjuafgangur 1,8 millj.

____ Matarhlé. ___  Í matarhléi voru veitt verðlaun.

Hvatningaverðlaun BSE. Hvatningarverðlaun BSE fyrir árið 2013 afhent á aðalfundi 2014.
Hvatningarverðlaun Búnaðarsambands Eyjafjarðar 2013 fá loðdýrabúin Dýrholt ehf í Dalvíkurbyggð  en eigendur þar eru Anna Baldvina Jóhannesdóttir og Skarphéðinn Pétursson og Rándýr ehf í Grýtubakkahreppi þar sem eigendur eru Bergdís H. Kristinsdóttir og Tómas Jóhannesson.
Rándýr ehf., er elsta loðdýrabú landsins þó það hafi ekki alltaf verið rekið af núverandi eigendum en fyrstu minkarnir komu þangað í desember 1970. 
Umsögn Einars E. Einarssonar ráðunautar RML í loðdýrarækt: 
“Þann tíma sem ég hef verið ráðunautur í loðdýrarækt (eða frá 1999), hafa bæði þessi bú verið með fyrirmyndar rekstur og flottar afurðir.  Ef skoðuð er útkoma þeirra á gæðalistum okkar eða útkoma úr einstaka skinnasýningum má líka sjá að þau liggja bæði í hópi þeirra búa hér á landi sem hafa hvað besta framleiðslu.   Oft er sagt að þrautsegja einkenni marga bændur en þeir aðilar sem standa að þessum búum eru heldur enginn undantekning á því en bæði búin liggja fyrir utan þéttustu kjarnana í minkarækt en hafa samt sem áður ekki látið það á sig fá og tekið fullan þátt í uppbygginu greinarinnar með öðrum minkabændum sem sannar að áhugi þeirra er ósvikinn”.
Anna Baldvina Jóhannesdóttir tók við hvatningarverðlaunum f. hönd Dýrholts ehf og Rándýrs ehf.  Skarphéðinn, Tómas og Dísa eru á leið til Danmerkur á skinnasýningu. Um leið og Anna Baldvina þakkaði fyrir viðurkenninguna sagði hún að það hefði oft þurft þrautseigju til að halda áfram þegar illa áraði en þessi bú hafa staðið þrátt fyrir erfiðleika. Eftir góðæri síðustu ára hefur hallað undan í afkomunni og nú hefur verð lækkað um 50% og fóður hækkað um 20%.

Verðlaun f. bestan árangur í nautgriparækt.

Á Halllandi á Svalbarðsströnd búa félagsbúi Guðmundur H. Guðmundsson, Lára Hrafnsdóttir, Máni Guðmundsson og Hólmfríður Freysdóttir. Þar er vel uppbyggt og snyrtimennska í fyrirrúmi. Afurðir hafa jafnan verið góðar á Halllandsbúinu, en við síðustu breytingar varð stórt stökk þar sem meðalnytin komst í 6845 kg eftir kúna á síðasta ári. Fallþungi nautanna er einnig með ágætum, vega að meðaltali rúm 300 kg við slátrun ríflega tveggja ára gamlir og lenda flestir skrokkar í úrvalsgæðaflokka. Nautgripir á Halllandi eru nú um 300, um 70 mjólkurkýr, annað eins af kvígum og 160 naut á ýmsum aldri. (Samantekt texta,Guðmundur Steindórsson)
Guðmundur Helgi Guðmundsson tók við verðlaunum f. hönd hinna ábúenda úr hendi Gunnhildar formanns.
Sauðfjárræktarverðlaun Búnaðarsambands Eyjafjarðar 2013. 

Ábúendur á Syðri-Bægisá Helgi Steinsson og Ragnheiður Margrét Þorsteinsdóttir hljóta sauðfjárræktarverðlaunin 2013. 

Helstu niðurstöður úr skýrslum fyrir árið 2013. Fullorðnar ær voru 140, meðal kjötmagn eftir kind voru 28,5 kg. Veturgamlar ær 32, meðalkjötmagn eftir hverja veturgamla á voru 13,7 kg. Metnir dilkar vour 177, fallþungi var 17,4 kg, gerðarmat 10,7, fita 7,6 og hlutfall gerð/fita 1,41. 

Ábúendur á Syðri-Bægisá eru ágætt dæmi um bændur sem með elju og dugnaði ná árangri. Ötullega hefur verið unnið að kynbótum á sauðfé og góðum aðbúnaði sem eftir er tekið. Dilkar hafa verið vænir og feiki vel gerðir. Snyrtimennska einkennir jafnframt búið að Syðri-Bægisá. Flest verkfæri kynbótastarfsins hafa verið nýtt og Helgi hefur verið í forsvari fjárræktarfélagsins í sinni sveit og haldið uppi ágætu starfi. Búið að Syðri Bægisá er því gott dæmi um að þegar menn tileinka sér hinar bestu aðferðir í kynbótum, fóðrun og ummönnun eigins búpenings, uppskera menn í samræmi við það. (texti: Sigurður Þór Guðmundsson)
Árni Arnsteinsson kvaðst ætla að vera með „uppistand“ og afhenda aukaverðlaun f.h. stjórnar, en verðlaunin fá Sigurgeir og Bylgja frá Hríshóli. 
Áhugi Sigurgeirs á búskap byrjaði snemma og eftir búnaðarnám fór hann til Noregs til að auka á þekkinguna. Á Hríshóli hefur verið rekinn mjög góður búskapur. Sigurgeir hefur um langt árabil verið virkur á fundum og þau hjón góð heim að sækja. Sigurgeir var í stjórn BSE frá árinu 1986 og til 2001 og aftur frá 2005-2013. Þar af var hann formaður í 13 ár. Einnig hefur hann verið í stjórnum margra félaga og fulltrúi héraðsins á landsfundum. Bylgja fékk þakkir fyrir að „lána“ eiginmanninn í öll þessi ár.

Fá þau hjón í viðurkenningarskini áletraðan skjöld og gjafabréf.

Sigurgeir varð orðavant, en þakkaði þó fyrir sig. 
Erindi.

Dýraeftirlit – Sigtryggur Veigar Herbertsson 
Um síðustu áramót urðu þær breytingar að búfjáreftirlit (forðagæsla) færðist frá sveitarfélögunum í landinu, sem mörg hver höfðu samið við búnaðarsambönd um framkvæmd verksins, og yfir til Matvælastofnunar. Sigtryggur Veigar hefur verið ráðinn í starfið í norð-austur umdæmi.
Sigtryggur fór yfir með hvaða hætti starfið er skipulagt. Með breyttu fyrirkomulagi fá bændur ekki allir heimsókn árlega. Ef staða er til fyrirmyndar við heimsókn eru líkur á að líði lengri tími þar til næst verður komið.
Vonaðist Sigtryggur Veigar eftir góðu samstarfi við bændur.
Nokkrum fyrirspurnum var beint til Sigtryggs eftir erindið m.a. um umgengni utanhúss, plast í girðingum og fl. Sigtryggur svaraði og fékk síðan þakkir fyrir.
Tollamál innflutningur ESB aðild– Erna Bjarnadóttir sviðsstjóri félagssviðs og aðstoðar framkvæmdastjóri Bændasamtaka Íslands.
Erna flutti erindi og sýndi glærur þar sem kom m.a. fram mikilvægi innflutningstolla til verndar íslenskrar landbúnaðarframleiðslu. Fór hún yfir hvernig tollarnir skiptast í magn tolla og verðtolla.
Erna ræddi einnig um hugsnlega aðild Íslands að Evrópusambandinu. Þar vitnaði hún til skýrslu sem gerð var af utanríkisráðuneytinu um aðildarumsókn Íslands og stækkunarstefnu ESB. Í viðauka 1 í skýrslunni er eftirfarandi. “Þær breytingar á aðildarferlinu sem urðu með umsókn Mið- og Austur-Evrópuríkjanna hafa sætt gagnrýni. Með þeim hafi Evrópusambandið fengið yfirhöndina í aðildarviðræðum sem sé þróun sem hófst með fyrstu stækkuninni. Ríkjunum sé ekki eingöngu gert að samþykkja löggjöf sambandsins á fyrstu stigum heldur einnig að laga sig að stefnu sambandsins og hrinda löggjöf þess í framkvæmd fyrir gerð aðildarsamnings og gildistöku hans.”  


Framlagning mála 
1. Tillaga um tekjuöflun Bjargráðasjóðs.

2. Tillaga um forðagæslu, fóðureftirlit og fjósaskoðun.

3. Tillaga um nýjan búvörusamning

4. Tillaga um tilraunir gegn kalskemmdum.

Afgreiðsla mála

1. Um tekjuöflun Bjargráðasjóðs.

      - orðalagsbreyting -  1.
Aðalfundur Búnaðarsambands Eyjafjarðar haldinn í Hlíðarbæ 25.3 2014, beinir því til Bændasamtaka Íslands og Atvinnuvega- og nýsköpunarráðuneytis að sjá til þess að tekjuöflun Bjargráðasjóðs verði með þeim hætti að hann geti bætt bændum tjón sem verða þegar stóráföll ganga yfir.

Greinargerð:
Í lögum um Bjargráðasjóð er ekkert sem tryggir að þegar stóráföll verða verði það bætt í samræmi við tjónið. Þar er einungis hægt að treysta á velvild ríkisvaldsins hverju sinni.

2.
Aðalfundur Búnaðarsambands Eyjafjarðar, haldinn í Hlíðarbæ 25.3. 2014,  beinir því til Matvælastofnunar og Atvinnuvegaráðuneytis að einfalda eftirlit með aðbúnaði og velferð dýra.
Greinargerð:
Það hlýtur að vera hagkvæmt að sameina alla eftirlitsþætti því þeir eru á hendi MAST í dag.  Færri starfsmenn þyrfti og bændur væru ekki að agnúast yfir því að fá hvern eftirlitsmanninn á fætur öðrum heim á hlað sem er að skoða nánast það sama.
3.
Tillaga um gerð nýrra búvörusamninga.
Aðalfundur Búnaðarsambands Eyjafjarðar haldinn i Hlíðarbæ 25.3.2014, hvetur Ríkisstjórn Íslands til að undirbúa samningagerð við bændur vegna nýrra búvörusamninga.
 Endurnýjun slíkra samninga tekur langan tíma og skilgreining samningsmarkmiða þarf að liggja fyrir í tíma.
4.
Aðalfundur Búnaðarsambands Eyjafjarðar haldinn í Hlíðarbæ 25.3. 2014 hvetur stjórn til að stuðla að framkvæmd tilraunar sem hafi það að markmiði að draga úr kalskemmdum á þann hátt að fleyguð séu göt á svell sem liggur á túnum.
Greinargerð:
Vísbendingar eru um að hægt sé að draga úr kaltjóni vegna klakamyndunar með því að gata svellið með ákveðnu millibili. 
samþ samhljóða.
1. Tillaga um tekjuöflun Bjargráðasjóðs, samþykkt samhljóða.
2. Tillaga um að einfalda eftirlit MAST. Samþykkt samhljóða.
3.  Tillaga um búvörusamninga. Samþ. samhljóða

4. Tillaga um varnir gegn kali. Samþ. samhljóða.

5. Tillaga um breytingu á lögum BSE Lög Búnaðarsambands Eyjafjarðar.

1. gr.

   Félagið heitir Búnaðarsamband Eyjafjarðar. Félagssvæði þess nær yfir öll sveitarfélög við Eyjafjörð. Aðsetur þess og varnaþing er heimili formanns hverju sinni, eða formlegt aðsetur þar sem miðstöð starfsemi þess er, samkvæmt nánari ákvörðun.

   Sambandið starfar bæði á faglegum og stéttarlegum grunni.

2. gr.

   Félagar geta orðið þeir einstaklingar og lögaðilar sem hafa tekjur af landbúnaði og stunda búrekstur í atvinnuskyni. Aðild skal óháð því hvort þeir stunda búrekstur í eigin nafni eða annarra. Undir búrekstur fellur hvers konar búfjárrækt, jarðrækt, skógrækt, garðrækt og ylrækt. Einnig eftirfarandi starfsemi fari hún fram á lögbýlum: Eldi og veiðar á vatnafiski, nýting hlunninda, framleiðsla og þjónusta. Allir félagar skulu hafa sömu réttindi óháð formi á félagsaðild.

3. gr.

   Tilgangur félagsins er:

· að annast lögboðna starfsemi búnaðarsambanda hverju sinni.

· að vera aðili að Bændasamtökum Íslands.

· að vera málsvari félagsmanna varðandi búrekstur.

· að vinna að framförum á sviði landbúnaðar.

· að vinna að bættum hag félagsmanna.

· að gæta hagsmuna félagsmanna í markaðs- og kjaramálum.

4. gr.

   Tilgangi sínum hyggst félagið ná með því:

· að hafa í sinni þjónustu starfsmenn með sérþekkingu á þeim sviðum  sem áhersla er lögð á af félaginu.

· að hafa yfir að ráða húsnæði og nauðsynlegum tækjum til starfseminnar.

· að hafa yfir að ráða og afla nægjanlegs fjármagns til þeirrar starfsemi sem ákveðið er að reka.

5. gr.

   Aðalfund skal halda árlega fyrir apríllok. Hann skal opinn öllum félagsmönnum á svæði Búnaðarsambands Eyjafjarðar. Aðalfund  skal boða með dreifibréfi eða á annan venjubundinn hátt eigi síðar en 30 dögum fyrir fundardag og aftur a.m.k. viku fyrir fund, þannig að tryggt sé að öllum félagsmönnum sé kunnugt um hann. Málum sem leggja á fyrir aðalfund skal komið til stjórnar a.m.k. 10 dögum fyrir fund
6. gr.

   Aðalfundur félagsins kýs 5 manna stjórn. Kjörtímabil eru 3 ár. Úr stjórninni skulu ganga tveir menn árlega í tvö ár en einn maður þriðja árið. Aðalfundur kýs 2 varamenn árlega og skal sá er fleiri atkvæði hlýtur vera fyrsti varamaður. Þá kýs aðalfundur árlega formann og varaformann úr hópi stjórnarmanna. Árlega skal kjósa 2 skoðunarmenn reikninga og varamenn þeirra.

7. gr.

   Á aðalfundi skal  liggja fyrir skýrsla stjórnar, endurskoðaðir reikningar félagsins til afgreiðslu og gengið skal frá fjárhagsáætlun fyrir næsta ár. Skal þar marka verkefni ársins, móta stefnu félagsins, ákveða tekjustofna innan ramma þeirra laga er um það gilda og ákveða árgjöld. Árgjald skal byggt upp sem félagsgjald einstaklings og til viðbótar því árgjald jarðar eða rekstrar, eftir því sem þörf er hverju sinni miðað við samþykkt fjárhagsáætlunar. Einnig skal setja gjaldskrá félagsins fyrir selda þjónustu. Á aðalfundi skal liggja fyrir félagaskrá og aðeins þeir félagar eiga rétt á fundarsetu með fullum réttindum, sem þá eru skuldlausir við félagið.

8. gr.

   Aðalfundi félagsins má ekki slíta fyrr en gengið hefur verið frá kosningu fulltrúa á Búnaðarþing eftir þeim reglum sem um getur í samþykktum Bændasamtaka Íslands, II. kafla. 

9. gr.

   Aukafund skal kalla saman í félaginu ef 30% félagsmanna óska þess skriflega. Skal þar geta um tilefni aukafundar. Boðun aukafundar skal fara fram með a.m.k. 10 daga fyrirvara og telst hann löglegur ef löglega er til hans boðað.

10. gr.

   Stjórn félagsins annast allar framkvæmdir og rekstur félagsins á milli aðalfunda. Hún má ekki skuldbinda félagið til langframa á neinn hátt umfram það er aðalfundur ákveður eða veðsetja eigur þess.

11. gr.
   Félagið hættir störfum og leysist upp, sé það samþykkt á tveimur aðalfundum í röð af meirihluta félagsmanna á félagssvæðinu og ráðstafar þá síðari fundurinn eignum þess ef einhverjar eru.

12. gr.

   Lögum þessum má aðeins breyta á aðalfundi ef 2/3 hlutar mættra félaga samþykkja og hafi breytinga verið getið í fundarboði.

                                                   Lagabreytingar samþykktar á aðalfundi 25. mars 2014        

 breytingar á 5-9 gr samþ. samhljóða  - fá réttar greinar.

6. Fjárhagsáætlun.

Nefnd gerði tillögu um tvo möguleika á verði kúasæðinga.  Að gjald á fullorðna kú yrði kr 1800 og kvígur sæddar án gjalds eða  taka inn gjald f kvígusæðingar og gjald f kýr og kvígur yrði kr 1500.

Breytingatillaga um að hækka verð f fullorðnar kýr í 1800 og kvígusæðina yrði frí, var samþ. m 8 atkv.

7. Fjárhagsáætlun í heild

	Rekstraráætlun BSE 2014
	2014
	

	 
	 
	 
	 
	 
	 
	 
	 

	
	
	
	
	
	
	
	

	
	
	BSE
	Nautgripa-
	Kortagerð
	Samtals
	Samtals 
	

	
	
	almennt
	sæðingar
	og efnagr.
	2.014
	2013
	

	14.
	Framlög
	
	
	
	
	
	

	
	 
	
	
	
	
	
	

	Búnaðargjald ................................
	
	
	
	3.800.000
	3.884.494
	

	Kynbóta- og þróunarfé ...............
	
	
	
	29.300.000
	28.424.900
	

	Afkvæmaranns. Sauðfé ................
	
	
	
	
	300.000
	

	Héraðaþjónusta ............................
	
	
	
	4.900.000
	4.900.576
	

	
	
	
	
	
	
	891.200
	

	
	
	
	
	
	38.000.000
	38.401.170
	

	
	
	
	
	
	
	
	

	15.
	Aðrar tekjur
	
	
	
	
	
	

	
	
	
	
	
	
	
	

	Húsaleiga ......................................
	
	
	
	6.500.000
	6.280.717
	

	Endurgr. samei. kost ...................
	
	
	
	5.000.000
	4.910.620
	

	Útseld vinna .................................
	
	
	
	4.500.000
	4.369.548
	

	Búfjáreftirlit ..................................
	
	
	
	0
	5.277.443
	

	Klaufskurðarbás ...........................
	
	
	
	3.600.000
	2.869.007
	

	Sæðingatollar ................................
	
	
	
	6.300.000
	5.185.538
	

	Sauðfjársæðingar ..........................
	
	
	
	3.000.000
	2.806.858
	

	Kort og kortavinna ......................
	
	
	
	5.200.000
	5.158.657
	

	Seldar efnagreiningar ....................
	
	
	
	1.800.000
	1.723.018
	

	Seldur akstur .................................
	
	
	
	2.000.000
	3.754.838
	

	Árgjöld félagsmanna ....................
	
	
	
	615.000
	615.000
	

	Bygðir Eyjaf. 2010, sala ................
	
	
	
	1.800.000
	7.685.537
	

	Aðrar tekjur ..................................
	
	
	
	3.000.000
	3.167.373
	

	
	
	
	
	
	43.315.000
	53.804.154
	

	
	
	
	
	
	
	
	

	16.
	Laun og launatengd gjöld
	
	
	
	
	
	

	
	
	
	
	
	
	
	

	Laun ..............................................
	
	
	
	28.000.000
	30.151.404
	

	Launatengd gjöld  ........................
	
	
	
	5.300.000
	5.707.283
	

	Ýmis starfsm. Kostn. ..................
	
	
	
	230.000
	247.533
	

	
	
	
	
	
	33.530.000
	36.106.220
	

	
	
	
	
	
	
	
	

	17.
	Annar rekstrarkostnaður
	
	
	
	
	
	

	
	
	
	
	
	
	
	

	Rafmagn og hiti ...........................
	
	
	
	600.000
	567.574
	

	Fasteignagjöld ..............................
	
	
	
	1.483.000
	1.382.804
	

	Annar kostn. v. fasteig .................
	
	
	
	300.000
	233.408
	

	Bifreiðastyrkir ...............................
	
	
	
	400.000
	1.128.906
	

	Dagpeningar .................................
	
	
	
	5.200.000
	7.499.825
	

	Ferðakostnaður ............................
	
	
	
	300.000
	442.967
	

	Rekstur bifreiða ............................
	
	
	
	5.000.000
	6.472.850
	

	Sæðiskaup og vörur .....................
	
	
	
	12.000.000
	11.743.400
	

	Viðhald/gjaldfærð áhöld ............
	
	
	
	800.000
	1.025.631
	

	Póstur og sími ..............................
	
	
	
	1.200.000
	1.798.699
	

	Rekstur tölvukerfis .......................
	
	
	
	1.500.000
	1.989.868
	

	Skrifstofukostnaður .....................
	
	
	
	850.000
	830.727
	

	Húsaleiga ......................................
	
	
	
	0
	312.387
	

	Útgáfukostnaður ..........................
	
	
	
	300.000
	10.769.439
	

	Birgðabreyting ..............................
	
	
	
	1.440.000
	-10.542.056
	

	Námskeið og fundir ....................
	
	
	
	300.000
	596.443
	

	Aðkeypt þjónusta ........................
	
	
	
	8.000.000
	9.674.419
	

	Bókhaldsþj. frá Bókvís ................
	
	
	
	2.500.000
	2.704.706
	

	Gjafir, styrkir og risna ..................
	
	
	
	500.000
	1.363.033
	

	Innh.kostn. og þj.gjöld ...............
	
	
	
	500.000
	558.793
	

	Vátryggingar .................................
	
	
	
	500.000
	498.227
	

	Kaffistofa ......................................
	
	
	
	1.100.000
	1.175.011
	

	Niðurfærðar kröfur ......................
	
	
	
	0
	0
	

	Gjaldfærður innskattur ................
	
	
	
	70.000
	59.664
	

	Annar kostnaður ..........................
	
	
	
	1.100.000
	1.122.723
	

	
	
	
	
	
	45.943.000
	53.409.448
	

	
	
	
	
	
	
	
	

	
	
	
	
	
	1.842.000
	
	


samþ. samhljóða.

Önnur mál

Sigurgeir B Hreinsson kvaddi sér hljóðs.

Vinnu fyrir bændur á víðum vettvangi. Ræddi um umræður um sætar mjolkurvörur  í útvarpsþætti sem hann hafði gert athugasemdir við . Hafði samband við RUV um frétt im bændasamtökuin og nýtingu fjármuna þar (um rangfærslur í frétt) og almennt um rangfærslur í fréttum.

Birgir Arasonm, f.h. stjórnar, þakkaði Árna Arnsteinssyni f. setu í stjórn og varastjórn BSE.

Gunnhildur Þakkaði traust fundarins að endurkjósa hana formann.

Aðalsteinn Hallgrímsson. Ímynd landbúnaðarins.

Ræddi hvernig talað er um landbúnað og bændur. Svörin fara í að slökkva elda. Bæta þarf umræðu og kynningu. Markvissari áróður og kynningarefni f. landbúnað og hvernig væri hægt að koma því betur á framfæri.

Árni Arnsteinsson talaði um ásýnd útávið. Ásýnd búsins út á við skiptir máli og hvað ferðafólk sér. Nauðsynlegt að sveitirnar séu opnar.

Á A sleit síðan fundi.

